
Legezko proposamen berria oinarritzen da, atzerrian ondasun nafarrak 
ezkutatzearen aurkako borrokan eta Ogasunari ordaintzeko 
erantzukizunaren zabaltzean  

Miércoles, 31 de octubre de 2012

Nafarroako Gobernuak 
gaur goizeko bilkuran onartu du 
iruzur fiskalaren aurkako 
zergen inguruko neurrien Foru 
Legearen proiektu berria. 
Proiektu hori Nafarroako 
Parlamentura bidali da gaur 
goizean izapidetu 
dadin 2013rako Aurrekontu 
Orokorren eta erreforma 
fiskaleko proiektuekin batera, 
gaur ere onartu direnak. 

Funtsean, Gobernuaren legezko proposamen berria iruzurraren 
aurkako borrokan oinarritzen da bi arlotan: alde batetik, zergen inguruko 
zorrak ordaintzeko bermea, ondorengoen prozesuetan, hartzekodunen 
lehiaketan edo enpresen likidazioan Foru Ogasunari ez ordaintzea 
eragozten duten neurri berrien bidez; eta bestetik, Nafarroako pertsona 
fisiko eta juridikoek atzerrian dituzten ondasunak aitortzeko betebeharra 
sendotzea. 

Onartutako neurri guztiei esker, diru-bilketa publiko handiagoa lortuko 
da, ekitaldi honetako lehen zortzi hilabeteetan Nafarroak kontzeptu 
horretan erregulatu duen 115,8 milioi euroak hobetuz. 

Ondasunak eta kontuak atzerrian aitortzeko beharra 

Nafarroako Gobernuak iruzur fiskalaren aurkako Foru Legearen 
proiektu horretan proposatzen du, PFEZrako nahiz Sozietateen gaineko 
Zergarako, atzerrian dauden aitortzaileen ondasun nahiz eskubideen 
inguruko berariazko informazioa emateko betebeharra izatea, bai eta 
zehapen-erregimen berezia ere betebehar hori betetzen ez dutenentzat, 
10.000 euroko gutxieneko zehapenarekin, baita pertsona fisikoentzat ere. 

Hala, nahitaez betearazi beharko zen atzerriko kontu irekiak kreditu-
erakundeetan aitortzea, bai eta haiekin lotutako baimendutako titularren, 
onuradunen eta pertsonen gaineko informazioa ematea ere. Nahitaez 
betearazi beharko ziren ere, bizitzako edo baliaezintasuneko aseguruak 

eta atzerriko erakundeekin kontratatutako bizitza guztirako edo aldi baterako errentak, bai eta Espainiatik at 
gordetako edo besteei lagatako tituluak, aktiboak eta balioak ere. 

Nahitaez aitortu beharko dira ere, atzerriko ondasun higiezinak eta aitortzaile nafarrek haiengan 
dituzten eskubideak. 

Nafarroako Gobernuaren proposamenak ondarearen justifikatu gabeko igoera moduan hartuko 
zituen, Ogasuneko ikuskatzaileek atzerrian aurkitzen dituzten ondasun haiz eskubide guztiak, eta alde 
batera utziko da haien titularrak justifikatzea ikuskaritzaren xede den zerga-aldiaren aurreko garaitik 
dituela. Arau horretatik salbuetsiko ziren soilik, hala nahi duten nafarrek beren borondatez beren ondasun 
eta eskubideen berri indarrean dagoen zerga-araudiak helburu horretarako prestatutako aldi bereziaren 
barnean ematen dutenek, Espainiako Gobernuak erregimen bateratuko lurralderako onartu duenez, 

Transmisio-prozesuetan eta enpresen itxieran dagoen iruzurra inguratzen  

Alor horretan, lehiaketa edo likidazioko egoeran dauden enpresak beren zerga-betebeharrak ez 
betetzea eragozten duten araudi-aldaketak onartu dira, egun aplikaziozkoak zaizkien arauek hutsuneak 
baliatuz. 

Atal honetan proposatutako neurri-sorta handiagoa da, jasotako arrazoi ezberdinak ikusita: 

- Zintzilik dauden zerga-betebeharren kobrantza eragotzi nahi duten maniobrak 
galaraztea: desegindako eta likidatutako enpresen bazkide edo parte-hartzaileek dagokien likidazio-
kuotaren baliora arte ez ezik, indarrean dagoen araudiak dioen moduan, desegite-dataren aurretiko azken 
bi urteetan sozietate horretatik izandako gainerako eskuratzeen balioan ere erantzungo dute, 
Horrenbestez, likidazioaren aurretiko eragiketen bidez sozietateen ondarea banatzen zuten bazkideen 
egoerak ekidin nahi dira; hala, zegokien azken kuota eskasa zen edo ez zen existitzen eta era horretan 
desegindako enpresaren betebeharrak ez zituzten ordaintzen. Likidaziorik gabeko desagertze edo 
desegiteko hipotesiak ere arautuko ziren, bat-egiteen, banaketen edo aktibo nahiz pasiboen lagapen 
orokorretan zerga-betebeharrak (ordaintzeke dauden zehapenak ere) eragiketa horien onuradunei ere 
transmititzeko, sozietateak ez diren izaera juridikoa duten erakundeak barne, aipatutako likidazio-kuotaren 
mugarekin gehi azken bi urteetan izandako beste eskuratze batzuk. 

- Zordunen legezko beste jarduketa batzuei aurre egitea beren betebeharren 
ordainketa ekiditeko:

edo kautelazko neurriak: Nafarroako Ogasunaren kautelazko beste neurri batzuk sustatzen dira 
zordunen aurrean; hala, ondasunak xedatzea eta besterentzea ekidingo da eta baita eskubideak ere 
beren zerga-betebeharrak lehenik betetzen ez dituztenen aldetik. Prozedura ikuskatzailearen edozein 
unera zabaltzen dira, eraginkorragoak izan daitezen. Kasu horietan, Nafarroako Gobernuaren 
proposamenak aurrera egiten badu, organo judizial eskudunak erabakiko du Nafarroako Ogasunaren 
kautelazko neurri horiek neurri judizialetan bihurtu edo hura kentzea. 

edo ondasun nahiz eskubideen xedapena bahitzea eta debekatzea: zordunen bahiketak zabaltzea 
ere proposatzen da; izan ere, orain arte bahitu zitekeen zordunak zuena agindua eman zion sukurtsalean. 
Proposamen berriarekin, eskatutako banku-erakundean duen guztia bahitu ahalko da eta zorduna den 
pertsonaren gordailuan topatzen dena. Neurri berri bat ere hartzen da: ondasun higiezinak izateko 
debekua, dagozkion jabetza-erregistroetan prebentziozko oharrak egin daitezkeelarik. 

edo zehapenen zenbatekoa % 40an murriztea, erantzukizunak sortzen diren hipotesian baiezkoa 
emateagatik (zordun nagusiak eta handik sortutakoak, eta haien laguntzaileak), murrizketa horien kentzea 
Ogasunaren aurrean errekurtsoak jartzen dituztenentzat. 

edo zehapenak diru-sarrerarik gabe autolikidazioak aurkezten dituzten administratzaileentzat edo 
dagozkien kuoten % 25a baino gutxiagoko diru-sarrerarekin eta aldi horietan bertan zerga-
betebeharretarako lehentasunezkoak ez diren besteen kredituak asebetetzen badituzte. Sozietateen 
jarduera bat saihestu nahi da, hau da, ahalmena izanik, autolikidazioak aurkezten dituztenak betebeharrak 

betearazteko inolako asmorik gabe.  

edo preskripzioa eteteko hipotesiaren erregulazioa: zerga-betebeharrak preskribatu ahal izateko, 
zordunei (nagusiak, deribatuak eta laguntzaileak) hautemandako betebehar administratibo eta judizialak 
ekiditea dakarren idatzi berria proposatzen da. 

edo Ogasuneko ekipo tekniko nahiz ikuskaritzakoei eskumen handiagoa ematea eta fiskalekin eta 
epaileekin elkarlan estuagoa izatea: azkenik, beste legezko aldaketa batzuen asmoa da, aginpide 
judizialaren pean delitu fiskalen ikerketan laguntzen duten Ogasuneko ikuskatzaileei eskumen handiagoa 
ematea; hala, beren ondare-egoera guztiaren berri eman ahalko dute, ikertzen duten delituari lotutako 
berariazko datuez gain eta, aldi berean, guztien txosten horien berri epaileei eta fiskaltzari emango zaie, 
ikerketaren xedea zabaltzea egokia balitz ere. 

